
· Convén enmarcar as comidas fúnebres no repertorio dos xantares de excepción que xalonaban a existencia dos inte​grantes das unidades domesticas en Galicia. o nacemento, o matrimonio e a morte eran os tres momentos cruciais na vida das xentes que a familia e a pequena comunidade celebraban cun correspondente rito de paso, fondamente marcado pola relixión, e que conlevaban certos intercambios de bens (en especial, bebidas e alimentos) e servizos.
· A presenza da morte facía soar a aldraba que mobilizaba a veciños e parentes da casa do finado. Os veciños e parentes, en especial os mais achegados, acudían a casa do morto para ser por un día parte integrante da mesma: axudaban en practicamente todos os traballos da casa: alimentar, limpar e coidar os animais, or​ganizaban coa familia o velorio, facéndolle compaña pola noi​te, e colaboraban en todas as xestións burocráticas e materiais do enterro. Ademais, a xente pertencente a unha "area ampla", contribuía a pagar os gastos do enterro e dos funerais.
· Os veciños do finado afanábanse na rea​lización dun amplo conxunto de actividades, como podían ser: a recollida de certificados, a construción -ou compra​ e transporte da caixa, os avisos as familiares, parentes e ami​gos do defunto, o apercibimento tamén aos cregos e ao campa​neiro, e o lavado e mais o amortallamento do finado. A casa afectada recibía ademais a visita, a compaña e o apoio moral da pequena comunidade rural. Toda a xente estaba disposta a prestar este tipo de axudas, aínda no caso de se levaren mal co beneficiario das mesmas. Polo demais, a colaboración veciñal feminina contribuía decisivamente a preparación do condumio, que permitía repoñer as enerxías empregadas na realización de todas estas faenas.En conxunto, todo este bulebule constituía unha xornada cooperativa verdadeiramente intensa e desde logo tamén inti​ma e cálida.
· Nestes tráfegos da morte a comunidade tradicional prefería apelar a axuda veciñal, á hora de facer fronte as traballos que a morte traia consigo, que recorrer a un servizo fúnebre especializado, que habería que sufragar con diñeiro e facer vir desde a cidade ou a vila próximas. Compre referirse a al​gunhas das características xerais do que García Barros deno​minaba "andar a trocado", nas que se enmarcaban os xeitos cooperativos de afrontar as mortes. As axudas forman parte dunha rede de intercambios glo​bais que reforzaba poderosamente as relacións de parentesco, boa veciñanza e a cohesión entre os grupos domésticos. Os grupos das axudas teñen un compoñente fixo, estable a través de polo menos unha xeración e outro compoñente com​posto por elementos ocasionais ou de azar e irregular a longo do tempo.
· Seguindo a pescuda realizada por Fernández de la Rota, no troco de traballo interveñen aspectos do universo simbóli​co que transcenden a esfera feramente económica. Forman, pois, un tipo de relación social complexa e con certos trazos de indeterminación que adoitan caracterizar as economías campesiñas fronte as de mercado. Aínda que en ambos siste​mas económicos a reciprocidade se efectúa mediante unha ratio de cambio fixa, no primeiro caso o troco realízase me​diante a contraprestacion directa dun numero equivalente de horas de traballo, e no segundo vense operando en ultima instancia isto mesmo pero coa mediación do salario. A reci​procidade de intercambios laborais na economía campesiña presupón que as leis da oferta e da demanda non están por enteiro presentes de xeito definido, polo que fan acto de presenza os vencellos comunitarios de parentesco, veciñanza e, en menor medida, tamén de amizade.
· A posibilidade de intercambios directos é doada polo fei​to de non seren os labregos traballadores especializados. Entre eles a división do traballo obedece preferentemente a crite​rios de sexo e idade. As axudas permiten unha minimización dos gastos da unidade familiar. Resultaba mais asequible para os labregos unha contraprestacion de traballo que pagar sala​rios, dada a escaseza crónica de numerario na comunidade tradicional. Inflúe moito o grao de modemización, nun do​bre senso: canto menor sexa o nivel de emprego de maquina​ria agrícola maior importancia ten o réxime de axudas; e o avance do individualismo desestructura tamén a rede dos sis​temas de reciprocidades.
· Polo demais, as axudas establécense non só para reali​zaren traballos intensivos en man de obra, carrexo de pedras, construción e reparación de camiños, etc., e ade​mais era mester realizar apremiantemente unha tarefa para evitar que as inclemencias climatolóxicas botasen a perder a esforzo de todo o ano, como, par exemplo, nas mallas. Ope​raban ademais no ámbito da sociabilidade cerimonial, da que os banquetes fúnebres e outras celebracións ou festas constituían unha cumprida expresión. A súa razón de ser non difire da das restantes axudas: ven dada polo incremento de traba​llo nun curto período de tempo en que o grupo familiar non pode atender sen recorrer a colaboración doutras persoas.
· A casa que recibía a axuda agasallaba a todos os coope​rantes cun xantar ou unha merenda. En sociedades como a ga​lega, afectadas en grao apreciable par unha penuria practicamente crónica, as alimentos tiñan un altísimo valor. Ofrecer alimentos, dar a alguén de comer, tiña antano mais relevancia da que puidese parecer hoxe. De feito, aínda nos anos cin​cuenta e sesenta "íase a traballar pola comida". Se por un lado se facía un traballo, polo outro "apagábase a fame" que daque​la estaba moi presente.

· Facer o convite fúnebre era unha practica habitual debi​do entre outras razóns as fortes relacións comunitarias existentes ata hai aínda ben pouco tempo. Pero non se deben idealizar estas formas de convivencia antiga, concibíndoas dun xeito simplificador como mostras espontáneas de solida​riedade popular. Facemos esta afirmaci6n porque hai docu​mentos que proban que na realizaci6n de tales ágapes inci​dían tamén certos condicionamento se compulsións. En efecto, cumpría que a casa a do finado ofrecese, no momento no que era branco de todas as olladas, unha favorable imaxe ante a comunidade. E se daban o seu tempo e o seu traballo, patentizado en múltiples colaboraci6ns, e ofrecían a súa compaña e mais o seu consolo, algo agardaban recibir a cambio. Obtiñan, para empe​zar, unha ocasión propicia para esponxar e conceder un pouco de solaz as súas vidas; e desde logo tamén recibían bens tan apreciados nunha sociedade da escaseza como eran a bebida e a comida: o refrixerio e, as veces, a cea) que se ofrecía no ve​lorio e o banquete fúnebre do día do enterro. Sen esquecer a "compensaci6n diferida": cando as súas familias pasasen por un trance análogo daquela se beneficiarían tamén das axudas co​munitarias.
· Se tentásemos dar resposta desde a nosa mentalidade ac​tual a razón de ser que levaba aos nosos devanceiros a facer convites de excepción co gallo das mortes, as explicaci6ns que calquera sociólogo a bo seguro daría, gardarían relaci6n coa importancia que revestían para o status symbol da casa do finado. Digamos, de entrada, que a doazón de alimentos e bebi​das e as comidas comunitarias eran realmente necesarias tanto para manter ben soldados os vínculos comunitarios, como pola mais prosaica e patética razón de conseguir que acudisen a acompañar 0 cadáver. Francamente patéticas eran, xa que logo, as mortes dos indixentes. Neses casos a caridade cristiá, tanto dos clérigos como dos parentes, pareda brillar pola súa ausencia.

· A participación dos clérigos nos convites sola incremen​tar notablemente o concurso dos asistentes xa que, polo re​gular, as familias desexaban contar coa presenza dun gran numero deles. No século XVII tanto o finado como os herdei​ros podían elixir con enteira liberdade o número de clérigos que debían oficiar no enterro.
· A Otero Pedrayo parecíalle razoable un monto de ca​torce clérigos para un fidalgo rural do século XIX coa facen​da en declive pero que conservaba, non obstante, o seu prestixio persoal e mesmo un certo carisma intactos: "Cator​ce cregos cantáronlle un enterro sonado. E non se pense que tal enterro foi unha cousa excepcional. A teor da clasifi​caci6n das disposici6ns eclesiásticas santiaguesas de 1909, non pasaría de ser de terceira clase. En efecto, nos ente​rros de primeira clase deberían oficiar mais de vintecinco cregos, nos de segunda dezaseis. Na vila de Ponte​vedra as esixencias eran menores para a celebración de in​humaci6ns de primeira categoría: abondaba con que hoube​se mais de vinte sacerdotes, e de segunda clase eran mester doce; para os enterros de terceira eran abondo oito cregos.

· Existía "unha diferenza grandísima" entre os oficios fúnebres da xente rica e da pobre. Con tal motivo, había na localidade ourensá de Paderne un dito que o expresaba ben:
· ”Se é rico e ten diñeiro cantémoslle un enterro enteiro, e se es pobre e non ten nada digámoslle unha maravallada”.
· Recapitulando sinteticamente algunhas cuestións xa apuntadas e anticipando outras, atopámonos con que nos banquetes fúnebres variaban os menús, a numero de co​mensais e o 1ugar onde se realizaban (a casa do finado, unha taberna pr6xima, a mesma igrexa, o adro, etc.). Podía consistir nun xantar ou nunha cea e adoitaba celebrarse des​pois do enterro -o mais habitual- ou tamén antes. Pero aparecen trazos comúns: a comida era copiosa  e non a soían preparar nin servir as mulleres máis directamente achegadas 6 defunto.
· En efecto, diversas testemuñas amosan que a comida mortuoria era unha ocasión na que se manifestaba certa for​ma de solidariedade entre as mulleres. Cando se ce1ebraba o convite na casa, as mulleres da familia do finado soían quedar liberadas dos mesteres da cocifia, pois eran as veciñas as que se ocupaban de preparar a comida e servila na mesa.
· Semella que tanto homes como mulleres, pertencentes os distintos estamentos sociais, gastaban cantidades excesi​vas de diñeiro nestas comensallas fúnebres, ata o punto que en ocasi6ns quedaba a súa facenda gravemente menos​cabada. E tales comidas eran consideradas tan importantes que os propios finados adoitaban ordenalas nos seus tes​tamentos, correndo o risco (sen que saibamos se tiñan ou non conciencia ao respecto) de que, co re1ativamente escaso peculio que restase, os seus deudos poderían ter dificulta​des para financiar as sufraxios pola súa anima. Agora ben, cando as falecidos non tiñan encargado tales pitanzas nas súas mandas testamentarias, curiosamente adoitaban ser as propios familiares as que corrían coa iniciativa, moitas veces coa desmesura extrema de quedaren arruinados. 
· Ata hai aínda ben poucos anos, nos banquetes fúnebres comíase ao xeito dun día excepcional. 0 menú era xeneroso: Cando a nivel eco​n6mico da casa o permitía matábase un boi ou unha vaca. Como e doadamente imaxinable, as familias de condi​ción modesta non podían competir coa categoría das viandas que podían ofrecer as casas acomodadas, as que lles era posi​ble, por exemplo, sacrificar un exemplar de vacún ou ovino. As mais pobres so podían servir os alimentos cotiáns unha miga mellorados. 
· Os dispendios realizados nos banquetes fúnebres requi​ren unha explicación. Unha das razóns que poden explicar este comportamento aparentemente irracional, nunha socieda​de na que impera a escaseza, é o desexo de amosar en tan si​nalada data, cando todas as olladas están a fitar para a familia afectada, o nivel económico da casa e a súa consideración para cos demais que a asisten, exhibindo boa disposición para cumprir coas obrigas da reciprocidade. Evitarían, deste xeito, os comentarios maledicentes a que puidese dar pé un convite xulgado excesivamente parco. 0 velorio, o ban​quete funerario e o enterro constituían unha homenaxe de re​coñecemento a persoa do finado e non se podían facer de calquera xeito nun trance no que a reputación da casa estaba en xogo, ocupando o centro da atención da parroquia e da parentela e amigos de fóra dela.

· O enterro constituía sen dubida o único gran homaxe pa​rroquial á vida dun home. A comitiva do enterro presidida pola cruz e o rector da parroquia, co finado en lugar de pre​ferencia, recorría un amplo radio parroquial, sendo a casa o centro da parroquia, vencellada coa igrexa.
· Non podemos deixar de referirnos a un aspecto dos con​vites mortuorios que pode causar certo abraio. A cuestión é que en tales celebracións gastronómicas o apetito dos comen​sais non quedaba de ningún xeito por detrás do que era pro​verbial noutros xantares de excepción. A comida era en tales ocasións boa e o vino abon​doso. Esta sorprendente voracidade ex​plícase como un xeito de negar a morte, xa que no universo simbólico popular comer equivale a estar san, en tanto que deixar de facelo e un síntoma de enfermidade, da cal a morte e só o derradeiro chanzo. Comer neste caso e algo mais que un simple desexo (nada menosprezable nos tempos nos que os alimentos escaseaban), era tamén unha obriga e, polo tan​to, ninguén agochaba ou disimulaba o mais mínimo o seu afán de aproveitar unha ocasi6n propicia.

· Compre facer un distingo a prop6sito da cuestión de xé​nero. Risco constatou a existencia dunha tácita lei que impedía as mulleres da familia do defunto inxerir alimento ningún des​de o momento da morte ata despois de que se producise a in​humación. Era o xeito en que as mulleres mais achegadas ó morto expresaban o seu dó. Logo do enterro podían crebar o xaxún participando no banquete fúnebre. Isto non era algo que se observase sempre, pero constitúe unha práctica existen​te nalgunhas zonas de Galicia que se inscribe no marco da dis​criminaci6n alimentaria que sufrían as mulleres tanto nas comi​das de diario como nas de excepción.

